
京兆漕司官居三首

作者：元好問　金朝

本作品收錄於《元遺山集》

符節推通貴，江山入勝遊。

名園隨地改，高棟與雲浮。

簿領歸閑暇，鶯花接獻酬。

不知秋夜月，何似庾公樓？

復嶺雲橫野，孤峰玉柱天。

遙知開館日，別破見山錢。

夢出紛華外，詩來寂寞邊。

亭中誰舉酒？高興想悠然。

聞說梅軒好，長吟有所思。

入檐看瘦影，掛月見橫枝。

東閣今千載，風流彼一時。

京兆漕司官居三首

西遊曾有約，到日更題詩。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

